
Naziv Teme Razlike u nekim pokazateljima situacione efikasnosti između pobjedničkih i poraženih muških i ženskih odbojkaških ekipa

Rezime/Abstract

Analizom dosadašnjih istraživanja i iskustava iz neposredne prakse, primjećuje se potreba za preciznijim objašnjenjima
determinanti uspjeha u odbojkaškoj igri.Snimanje i testiranje faktora koji su značajni za postizanje boljih rezultata u
sportskim igrama, u ovom slučaju u odbojci, važni su jer će doprinjeti da se ostvari što egzaktniji i objektivniji pristup
dobijanja relevantnih informacija koje mogu doprinjeti da se unaprijedi odbojkaška igra. Predmet ovog istraživanja odnosi
se na analizu pokazatelja situacione efikasnosti u igri kod muških odbojkaških ekipa učesnica Svjetske lige, kao i analizu
pokazatelja situacione efikasnosti u igri ženskih odbojkaških ekipa učesnica Word grand prix-a Utvrđivanje učestalosti
primjene određenih tehničko-taktičkih elemenata doprinosi boljem razumjevanju dinamike odbojkaške igre. Odbojkaška
igrase sastoji od različitih specifičnih vještina. Shodno tome odbojkašku igru karakteriziraju različiti takmičarski zahtjevi u
odnosu na dob, spol, kao i nivo takmičenja a što direktno utječe na ostvareni rezultat u igri pobjeda/poraz. Stoga osnovni
problem ovog istraživanja predstavljalo je detektovanje faktora situacione efikasnosti koji deteterminišu pobjedničke od
poraženih ekipa unutar svakog takmičenja. Polazeći od predmeta i problema istraživanja, osnovni cilj ovog istraživanja
odnosi se na utvrđianje razlika u pokazateljima situacione efikasnosti između pobjednički i poraženih ekipa unutar svakog
takmičenja, kao i utvrđivanje razlika u odnosu na takmičenje posebno za pobjedničke a posebno za poražene ekipe.
Predmet, problem, cilj i postavljene hipoteze ovog istraživanja, kao i karakteristike i veličina izabranog uzorka, odredili su
osnovne metode za obradu rezultata koje su korištene unutar ovog istraživanja. S obzirom da su podaci koje smo dobili sa
intervalne skale mjerenja i da su to diskretne varijable tj. one koje se mogu izraziti u cjelim jedinicama, obrađeni su
slijedećim deskriptivnim postupcima: Modus, Median, Frequency, Valid Percent, Cumulative Percent. Za utvrđivanje
razlika između pobjedničkih i poraženih ekipa/reprezentacija, unutar svake grupe, u varijablama situacione efikasnosti
koristli smo Median test. Za utvrđivanje razlika u parametrima situacione efikasnosti između grupa koristili smo
univarijatnu analizu varijanse ANOVA uz korištenje Boneffroni i Šefe procedure. Na kraju možemo konstatovati da
pobjedničke ekipe imaju veliki broj uspješnih servisa, što ukazuje na agresivano i taktički planski usmjeren način serviranja
pobjedničkih ekipa. To nam govori da su ekipe pobjednice, nastojale onemogućiti brz i iznenadan napad protivnika upravo
vlastitim načinom serviranja. Nakon toga nastoje prevovremenim i raznovrsnim blokiranjem parirati svim vrstama
prebacivanja lopte preko mreže.

